
				এই পাতাটির মুদ্রণ সংশোধন করা প্রয়োজন। 

শান্তিনিকেতন
কল্যাণীয়েযু
কালিদাস, অনেকদিন পরে তোমার চিঠি পেয়ে খুব খুসি হলুম। রর্ম রলার সঙ্গে তোমার ভাল রকম পরিচয় হয়ে গেছে এটা বড় আনন্দের কথা । যুরোপে যত লোকের সঙ্গে আমার আলাপ হয়েচে সকলের চেয়ে একেই আমার কাছের বলে মনে হয়েছিল । এরি সঙ্গে আলাপ করবার সময় অামার ফরাসী ভাষায় অনভিজ্ঞতা আমাকে সকলের চেয়ে কষ্ট দিয়েছিল । আমি যখন ভারতবর্ষের দিকে ফিরছিলুম তখন আমার মনে ছিল যে, রমা রলার মত লোক যে-ভাবের মধ্যে নিবিষ্ট হয়ে আছেন মহাত্মাজি এই ভাবটাকেই আমাদের জনসাধারণের মনে গভীব ও ব্যাপক রূপে উদ্বোধিত করে তুলচেন । আমি তাই ঠিক কবেছিলুম আমার তরফ থেকে আমার কাজে ও রচনায় আমি এর সঙ্গে যোগ দেব। কিন্তু ফিরে এসে দেখি এখানে এমন একটা হাওয়া বইচে যাতে আমার প্রাণমন পীড়িত হয়ে উঠল । প্রথম পীড়া হচ্চে মানসিক অত্যাচার । একে ত আমাদের অলস মন স্বভাবতই গতানুগতিক, তারপরে প্রকাণ্ড একটা moral জবরদস্তিতে প্রচলিত মতের লেশমাত্র বিরুদ্ধ মত প্রকাশ করবার সাহস কারোর ছিল না। অর্থাৎ দেশের সর্বত্র স্বাধীনতার উজান
૭૨ ૭ માં

				 এই পাতা শেষ সম্পাদিত হয়েছে ০৮:৫৮টার সময়, ১৯ জুলাই ২০১৮ তারিখে।

